ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ԼՐԱՑՈՒՄՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
Իրավական ակտի ընդունման անհրաժեշտությունը. 
Նախագծի ընդունումը պայմանավորված է ՀՀ կառավարության 2019 թվականի նոյեմբերի 14-ի թիվ 1612-Լ որոշմամբ հաստատված «Փոքր ու միջին ջերմատնային տնտեսությունների ներդրման պետական աջակցության» ծրագրով (այսուհետ՝ Ծրագիր) 2023 թվականին առաջացած ֆինանսական պարտավորությունների մարման անհրաժեշտությամբ։
Ընթացիկ իրավիճակը և խնդիրները.
Համաձայն Ծրագրի 33-րդ կետի՝ 2022 թվականի ընթացքում ՀՀ էկոնոմիկայի նախարարության կողմից շարունակվել է Ծրագրի մասնակցության նոր հայտերի ընդունման և արդեն իսկ որպես Ծրագրի շահառու ընդգրկված ֆիզիկական և իրավաբանական անձանց հետ  «Պետական աջակություն տրամադրելու վերաբերյալ» պայմանագրերի կնքման գործընթացը, որի արդյունքում ստացվել է մասնակցության թվով 61 հայտ և կնքվել է թվով 20 պայմանագիր: Կնքված թվով 18 պայմանագրերով, որոնց  ընդհանուր գինը կազմում է 381 501 630 ՀՀ դրամ, սկսվել են ջերմատների կառուցման աշխատանքները և, ըստ նախնական կանխատեսումների, շահագործման պետք է հանձնվեն 2023 թվականի ընթացքում: Կառուցված ջերմատները Ծրագրի չափորոշիչներին համապատասխանելու դեպքում ենթակա են փոխհատուցման, սակայն 2023 թվականի պետական բյուջեով Ծրագրով ֆինանսական միջոցներ չեն նախատեսվել. ներկայացված լրացուցիչ բյուջետային հայտը չի ներառվել ՀՀ 2023 թվականի պետական բյուջեում։
Տվյալ բնագավառում իրականացվող քաղաքականությունը.
Հանրապետության գյուղատնտեսության ոլորտում տվյալ բնագավառում իրականացվող քաղաքականությունը նպատակաուղղված է փոքր և միջին ջերմատների կառուցման և դրանց տեխնոլոգիական ապահովման պետական աջակցության միջոցով ավելացնել ջերմատնային տնտեսությունների մակերեսն ու արտադրանքի արտադրության ծավալները, բարձրացնել արտադրված արտադրանքի մրցունակության մակարդակը, նպաստել գյուղատնտեսությունում տնտեսավարողների եկամուտների ավելացմանը։ 
Կարգավորման նպատակը և բնույթը.
Կարգավորման նպատակը՝ բուսաբուծության ճյուղում տնտեսավարողների կողմից Ծրագրի չափորոշիչներին համապատասխան  հիմնված փոքր ու միջին ջերմատնային տնտեսությունների համար պետական աջակցության ապահովման նպատակով ֆինանսական միջոցների հատկացումն է:
[bookmark: _Hlk126050815]Նախագծով առաջարկվում է 1187 ծրագրի 12011. Փոքր և միջին ջերմոցային տնտեսությունների ներդրման պետական աջակցության ծրագիր միջոցառմամբ անհրաժեշտ 381 501 630 ՀՀ դրամը նախատեսել 1022 ծրագրի «12011․ Հայաստանի Հանրապետությունում գյուղատնտեսական նշանակության հողերի միավորմանը (կոնսոլիդացիային) աջակցություն» միջոցառմամբ  ՀՀ 2023 թվականի պետական բյուջեով հատկացված միջոցներից վերաբաշխման միջոցով, հաշվի առնելով, որ սույն թվականի առաջին եռամսյակում (10․03․2023թ․) վերոնշյալ ծրագրի շրջանականերում մասնակցության հայտ դեռևս չի ներկայացվել, ուստի կանխատեսվում է, որ «12011․ Հայաստանի Հանրապետությունում գյուղատնտեսական նշանակության հողերի միավորմանը (կոնսոլիդացիային) աջակցություն» միջոցառմամբ նվազեցվող գումարը տարվա ընթացքում վերականգնելու անհրաժեշտությունը չի լինի։ Սույն նախագծով առաջարկում ենք անհրաժեշտ 381 501 630 ՀՀ դրամից 4639 /Այլ ընթացիկ դրամաշնորհներ/ հոդվածով նախատեսել 73312 հազ դրամ, իսկ 4729 /Այլ նպաստներ բյուջեից/ հոդվածով նախատեսել 308189.7 հազ. դրամ: Առաջին կիսամյակի գումարը նախատեսվում է հատկացնել պետական բյուջեյի ժամանակավորապես ազատ միջոցների հաշվին, իսկ ինն ամսվա և տարեկան գումարները՝ 1022 ծրագրի «12011․ Հայաստանի Հանրապետությունում գյուղատնտեսական նշանակության հողերի միավորմանը (կոնսոլիդացիային) աջակցություն» միջոցառման գումարներից՝ վերականգնելով առաջին կիսամյակի  ժամանակավորապես ազատ միջոցները:
Նախագծի մշակման գործընթացում ներգրավված ինստիտուտները և անձինք.
Սույն նախագիծը մշակվել է Էկոնոմիկայի նախարարության կողմից:
Ակնկալվող արդյունքը.
Նախագծի ընդունման արդյունքում Հանրապետությունում կավելանա փոքր և միջին ջերմատների կառուցման և դրանց տեխնոլոգիական ապահովման պետական աջակցության միջոցով կառուցվող  ջերմատնային տնտեսությունների մակերեսը շուրջ 2 հա-ով։
Պետական բյուջեում ծախսերի և եկամուտների փոփոխությունը.
Նախագծի ընդունումը 2023 թվականի պետական բյուջեում ծախսերի և եկամուտների փոփոխություն չի առաջացնում։
Կապը ռազմավարական փաստաթղթերի հետ.
Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ: 
Կառավարության 2021-2026թթ. ծրագրով նպատակ է դրվել շարունակել փոխհատուցման գործիքներով օժանդակել ջերմատնային տնտեսությունների հիմնմանը։ 
